e premte ¢ 13 néntor 2015

arbeéri

CyanMagenta Black

KOHA Ditore o 3

ANALIZA POLITIKE “ZHBERJA E PROGRESIT?”, NGA KESHILLI PER POLITIKA TE DEMOKRATIZIMIT (DPC)

BE-ja dhe SHBAja duhet ta ndryshojné qasjen e vet ndaj Kosovés

“Eshté ironik fakti qé¢ démi qé BE-ja dhe SHBA-ja i shkaktuan demokracisé sé brishté té Kosovés, tani rrezikon veté progresin
e arritur pérmes dialogut. Me géllim qé té parandalohet pérshkallézimi i métutjeshém i situatés dhe té forcohet demokracia e
sundimi i ligjit né Kosové, BE-ja dhe SHBA-ja duhet té béjné njé séré ndryshimesh né politikat e tyre né raport me Kosovén”,
thuhet né analizén e DPC-sé

Njé kritiké e ashpér e politikés sé
Bashkimit Evropian dhe Shteteve té
Bashkuara té€ Amerikés té kémbimit
té demokracisé me zgjidhjen e mos-
marréveshjeve rreth statusit té
Kosovés mes Kosovés dhe Serbisé i
béhet né analizén politike “Zhbérja
e progresit?”, té publikuar té enjten
nga Késhilli pér Politika té
Demokratizimit (Democratization
Policy Council - DPC), njé organi-
zaté me seli né Washington.

Né analizé, qé pér autor ka anal-
istin gjerman, Bodo Weber, njé njo-
hés i miré i zhvillimeve né Kosové
dhe Ballkan, konstatohet se BE-ja
dhe SHBA-ja, prej vjeshtés sé vitit
2014, kur kané ndérhyré né krijimin
e Qeverisé PDK-LDK, i kané shkak-
tuar dém demokracisé sé brishté
kosovare, me synimin e arritjes sé
pérparimit né procesin e dialogut né
Bruksel.

Pasi jep njé kronologji té zhvil-
limeve politike né disa vitet e fundit
né Kosové, rolit té bashkésisé
ndérkombétare si dhe pasojave pér
vendin, analiza jep njé listé reko-
mandimesh pér BE-né, SHBA-né,
Gjermaniné dhe Britaniné e Madhe,
té cilat thuhet se duhet té béjné njé
séré ndryshimesh né politikat e tyre
né raport me Kosovén, me géllim gé
té parandalohet pérshkallézimi i
métutjeshém i situatés dhe té forco-
hen demokracia e sundimi i ligjit né
Kosové.

Analiza

Sipas analizés, né néntor té vitit
2014, Peréndimi, nén drejtimin e
Berlinit dhe Brukselit, ndihmoi né
arritjen e marréveshjes sé koali-
cionit né mes té€ dy subjekteve mé té
médha politike né Kosové, Partisé
Demokratike té Kosovés (PDK) dhe
Lidhjes Demokratike té€ Kosovés
(LDK). Kjo marréveshje i dha fund
bllokadés pesémujore, e cila erdhi si
rezultat i rreshtimit t€ LDK né koa-
licionin LAN me partité opozitare,
pas zgjedhjeve parlamentare té€ ger-
shorit. LAN kishte siguruar shu-
micén parlamentare té nevojshme
pér krijimin e Qeverisé, por funk-
sionalizimi i koalicionit geverisés u
pamundésua nga dy vendime
shumé Kkontroverse té Gjykatés
Kushtetuese té Kosovés, té cilat,
sipas té gjitha informacioneve té
disponueshme, ishin marré nén pre-
sion té fugishém politik, nga partia
deri atéheré né pushtet PDK.

Analiza mé tej pérkujton se edhe
né pranveré té vitit 2011, Peréndimi,
nén drejtimin e SHBA-sé dhe me
ashpérsi mé té madhe se né vitin
2014, kishte ndérmjetésuar mar-
réveshjen mes PDK dhe LDK, duke
i dhéné késhtu fund krizés institu-
cionale, e cila i mundésoi PDK qé té
mbetet né pushtet. Né kuadér té
marréveshjes Kuvendi kishte zgjed-
hur Atifete Jahjagén si kandidate té
pérkohshme pér postin e Presiden-
tit. Por reformat té cilat synonin té
adresonin defektet e sistemit zgjed-
hor dhe instalimin e njé sistemi gjys-
mépresidencial té geverisjes nuk u
realizuan, me gjithé faktin gé ishin
pjesé e marréveshjes. Qeveria e
drejtuar nga PDK-ja dhe Presiden-
tja vazhduan punén deri né fund té
mandatit té ploté.

“Ajo cfaré e lidh performancén e
BE-sé dhe SHBA-s€ né kéto dy raste
jané zhvillimet e verés sé vitit 2011.
Né até kohé, shpérthyen pérplasjet
e dhunshme né mes té serbéve, Poli-
cisé sé Kosovés, dhe KFOR-it né
pjesén veriore té vendit té€ dominuar
nga popullsia serbe. Si pérgjigje
ndaj eskalimit té situatés dhe
dhunés, BE-ja né udhéhegjen e
Gjermanisé, dhe me mbéshtetjen e
Mbretérisé sé Bashkuar dhe SHBA-
sé, u bé faktor i réndésishém né pér-
caktimin e politikave. Si rezultat,

BE-ja mori rolin e ndérmjetésit né
dialogun né mes té Beogradit dhe
Prishtinés”, thuhet né analizé.

Nénshkrimi i Marréveshjes pér
normalizimin e marrédhénieve né
mes té Kosovés dhe Serbisé, né prill
té vitit 2013, duket se arriti té bindé
BE-né dhe SHBA-né se dialogu
duhet té jeté prioriteti kryesor, duke
i 1éné késhtu né rend té dyté césht-
jet gé ndérlidhen me demokratiz-
imin dhe sundimin e ligjit, thuhet né
analizé, e cila Kkonstaton se
“pérderisa mund té keté gené e
nevojshme gé dialogu té vihet né
rend té paré pér njé periudhé té cak-
tuar derisa té sigurohet sovraniteti
dhe integriteti i ploté territorial i
Kosovés, si  parakusht pér
demokraci té géndrueshme dhe
sundim té ligjit, Peréndimi ka
treguar performanceé jo té miré né
demokratizimin e métutjeshém dhe
sundimin e ligjit, si pasojé e
mungesés sé vizionit strategjik”.

“Duke i koncentruar pérpjekjet e
tyre né zgjidhjen e konflikteve qé
ndérlidhen me statusin, BE-ja dhe
SHBA-ja vazhdimisht u kané dhéné
prioritet kétyre céshtjeve né kém-
bim té€ demokracisé dhe sundimit té
ligjit. Né emér té stabilitetit dhe
vazhdimésisé, SHBA-ja braktisi
pérgjegjésiné e vet si garantuese e
marréveshjes sé vitit 2011. Pasi i
zuri vendin SHBA si akteri kryesor i
Peréndimit, né vitin 2013 BE-ja
toleroi miratimin e Ligjit pér Am-
nisting, njé ligj thellésisht prob-
lematik, dhe aplikoi qasje jo
konsistente né fushén e sundimit té
ligjit duke vendosur né njérén ané
gé gradualisht té térheqé kompe-
tencat ekzekutive té EULEX, dhe né
anén tjetér t€ mbéshtes krijimin e
Gjykatés Speciale”, thuhet aty.

“BE-ja dhe SHBA-ja mbéshtetén
krijimin e koalicionit t€ madh né
vitin 2014, duke shkelur késhtu
parimet e demokracisé parla-
mentare. Né dhjeté komunat me
shumicé Serbe, BE-ja toleroi manip-
ulime né shkallé té gjeré né zgjed-
hjet lokale té vitit 2013 dhe né ato
parlamentare té vitit 2014, qé kishin
pér géllim té sigurojné fitoren e
Listés Serbe, si subjekt politik gé
mbéshtetej nga Beogradi. Kjo
mundésoi rikthimin e Beogradit né
gjashté komunat me shumicé serbe
né pjesén jugore té vendit, zhdukjen
e pluralizmit politik, dhe asgjésimin
e reformave té geverisjes lokale té
proklamuara nga Peréndimi si suk-
sese gjaté viteve té méparshme.
Demokracia lokale né pjesén jugore
té vendit, qé edhe ashtu ishte
fragjile, u shkatérrua térésisht.
Njékohésisht nuk éshté shénuar
ndonjé progres sa i pérket
demokracisé lokale né katér komu-
nat me shumicé serbe té veriut”,
thuhet né analizé. “Né pjesén tjetér
té vendit té dominuar nga popullsia
shqiptare, demokracia dhe sundimi
iligjit vazhdojné té jené né nivel jo té
kénagshém dhe té rénduara nga
problemet strukturore. Ekonomia e
dobét dhe e pagéndrueshme e
Kosovés, e bazuar kryesisht né re-
mitancat nga jashté, u kércénua
edhe mé shumé pas rritjes parazg-
jedhore té pagave né sektorin publik
pér 25%. Vala e migrimit masiv té
azilkérkuesve nga Kosova né vendet
e anétare té€ BE-sé né fund té vitit
2014 dhe fillim té vitit 2015 erdhi né
masé té madhe si reagim i qyte-
taréve ndaj ményrés se si ishte for-
muar Qeveria. Pjesa dérrmuese e
qytetaréve kané humbur shpresén
gé sistemi politik i vendit té tyre
mund té sjellé ndryshime né té
ardhmen e afért”.

Rekomandimet

Analiza konstaton edhe se, “duke
u pérgendruar térésisht te dialogu, i

cili drejtohet duke u bazuar né
veprime taktike, afatshkurtra dhe
shkurtpamése, BE-ja dhe SHBA-ja
kané kontribuuar drejtpérdrejt dhe
né ményré té vazhdueshme né
pérkeqésimin e kétyre trendéve. Né
mé pak se njé vit pasi BE-ja
mbéshteti marréveshjen e koali-
cionit qé kishte pér cak kthimin né
binaré dialogun Beograd-Prishtiné,
Kosova sérish ballafaqohet me krizé
institucionale, pas protestave dhe
bllokadés parlamentare nga ana e
opozités. Eshté ironik fakti g€ démi
gé BE-ja dhe SHBA-ja i shkaktuan
demokracisé sé brishté té€ Kosovés,
tani rrezikon veté progresin e arritur
pérmes dialogut. Me géllim gé té
parandalohet pérshkallézimi i mé-
tutjeshém i situatés dhe té forcohet
demokracia e sundimi i ligjit né
Kosové, BE-ja dhe SHBA-ja duhet té
béjné njé séré ndryshimesh né poli-
tikat e tyre né raport me Kosovén:

- BE-ja dhe SHBA-ja duhet té
pérmbahen nga intervenimi i drejt-
pérdrejté né formimin e geverive,
dhe né vend té késaj té mbajné gén-
drime té bazuara né parimet
themelore té sundimit té ligjit dhe
demokracisé parlamentare. Nése
kéto parime do té shkelen sérish né
arritjen e marréveshjeve pér Kkri-
jimin e Qeverisé, atéheré BE-ja dhe
SHBA-ja duhet té kércénojné me
bojkotimin e geverisé sé krijuar, dhe
pezullimin e proceseve integruese
né BE;

- Né kuadér té kornizés sé MSA-
sé, BE-ja me mbéshtetjen e SHBA-
sé, OSBE-sé¢ dhe Késhillit té
Evropés, duhet té iniciojé proceset
reformuese né sistemin zgjedhor,
duke pérfshiré Qeveriné, partité
opozitare dhe shoqgériné civile,
madje duke u bazuar né propozimet
ekzistuese té sektorit té shogérisé
civile;

- BE-ja duhet urgjentisht té zhvil-
lojé njé strategji koherente e cila
maksimizon pérdorimin e instru-
menteve té ndryshme pér pro-
movimin e sundimit té ligjit dhe
forcimin e pavarésimin e gjygésorit.
Strategjia duhet té jeté e koncen-
truar kryesisht né fugizimin e gjyqg-
taréve, prokuroréve dhe shérbimit
policor, né ményré qé té trajtojné
rastet e nivelit té larté té korrup-
sionit dhe krimit té organizuar, dhe
né dhénien e njé roli mé té réndé-
sishém organizatave vendore té
shogérisé civile né promovimin e
sundimit té ligjit;

- Me gjithé dallimet fondamentale
né shumé politika, diplomatét e
shteteve anétare té BE-sé dhe té
SHBA-sé duhet té nisin komu-
nikimin me subjektin opozitar
Vetévendosje, e né vecanti SHBA-ja
duhet t'i jap fund bojkotimit té kon-
takteve me Lévizjen Vetévendosje;

- FMN-ja duhet t'ua béjé té qarté
autoriteteve kosovare sé€ né rast se
vendosin té rrisin pagat né sektorin
publik para zgjedhjeve, né até nivel
sa té shkaktojné pagéndrueshméri
fiskale, atéheré do té ndérpriten
marréveshjet ekzistuese Standby,
dhe nuk do té keté perspektivé pér
marréveshjet té tilla né té€ ardhmen;

- Gjermania, SHBA-ja dhe
Mbretéria e Bashkuar duhet té
zhvillojné njé plan gjithépérfshirés
pér zgjidhjen e mosmarréveshjeve
rreth statusit té€ Kosovés dhe sovran-
itetit t€ kufizuar pérmes procesit té
integrimit né BE. Plani duhet té jeté
i dizajnuar nga kéndvéshtrimi i
rezultateve té pritura, respektivisht
anétarésimit té Serbisé dhe Kosovés
né BE, si anétaré té ploté dhe
sovrané gé kané njohje reciproke;

- Berlini dhe Londra duhet t'u
gasen né ményré proaktive qyte-
taréve té Kosovés dhe elitave poli-
tike né ményré gé t’'u shpjegojné
dhe té lobojné pér politikat e tyre

Njé kritiké e ashpér e politikés sé Bashkimit Evropian dhe Shteteve té
Bashkuara té Amerikés té kémhimit té demokracisé me zgjidhjen e mos-
marréveshjeve rreth statusit té Kosovés mes Kosovés dhe Serhisé i béhet
né analizén politike “Zhbérja e progresit?”, té publikuar té enjten nga
Késhilli pér Politika té Demokratizimit (Democratization Policy Council -
DPC), njé organizaté me seli né Washington

dhe t’i sigurojné ata se dialogu dhe
eliminimi i strukturave paralele nuk
do té hapin rrugén pér asnjé formeé
té autonomisé territoriale pér serbét,
qé té né ardhmen do té mund té
pakésonte sovranitetin e Kosovés;

- BE-ja dhe SHBA-ja duhet t'u
kthehen gjuhés sé qarté dhe
mesazheve drejt Beogradit sikur
para vitit 2014, né ményré gé té ku-
fizojné hapésirén manovruese té
Qeverisé sé Serbisé pér géndrimet
publike né lidhje me Kkarakterin
neutral ndaj statusit qé sipas tyre
kané dialogu dhe marréveshja e
Prillit;

- BE-ja duhet té insistojé qé Statuti
i Asociacionit té Komunave Serbe té
jeté né kuadér té kornizés gé ofro-
jné ligjet e Kosovés, té jeté i bazuar
né konceptin e funksioneve komu-
nale, dhe té keté kompetenca té
definuara qarté;

- BE-ja dhe SHBA-ja duhet té
kérkojné nga Serbia qé menjéheré
té térheqé strukturat paralele té
shtetit serb nga komunat e Kosovés;

- BE-ja dhe SHBA-ja duhet té
zhvillojné njé plan strategjik pér eli-
minimin e néntokés politiko-krimi-

nale né veriun e vendit, si parakusht
pér demokraci dhe sundim té ligjit;

- Kjo nuk do té arrihet me inte-
grimin e policisé serbe dhe gjyqé-
sorit, té dy kéto institucione gé kané
gené té Kkushtézuara gé té mos
prekin kéto céshtje, por pérmes
vendosjes sé€ themelit pér trans-
formim té suksesshém. Plani duhet
té jeté pjesé integrale e dialogut né
té ardhmen, pasi té jeté implemen-
tuar térésisht Marréveshja e Prillit;

- BE-ja duhet té béjé presion pér té
reformuar legjislacionin qé ndérlid-
het me financimin e subjekteve poli-
tike, duke véné theksin né ndalimin
e financimit té subjekteve politike
Serbe nga Beogradi;

- BE-ja dhe donatorét e tjeré
peréndimoré duhet té mbéshtesin
organizatat e shogérisé civile, me-
diat e pavarura dhe aktorét e tjeré
socialé gé té luftojné represionin
politik té zyrtaréve komunalé té
Listés Serbe né komunat me shu-
micé serbe né pjesén jugore té ven-
dit dhe té krijojné sérish kushtet
themelore pér pluralizmin politik”.

Lhbogar: Kosovés i duhet ende puné pér viza

PRISHTINE, 12 NENTOR - Raporti i
Progresit, gé tash ka emrin Raporti
pér Kosovén, tregon haptas vendin
né té cilin ndodhet Kosova né rrugét
e saj evropiane, ka théné né “Ru-
bikon” pérfaqésuesi i BE-sé pér
Kosovén, Samule Zhbogar.

Sipas tij, kété vit ky raport ka njé
gjuhé shumé mé té qarté dhe nuk
flet edhe shumé pér progresin gé ka
arritur vendi brenda njé viti.

“Pér Kosovén themi se éshté né
fazén e hershme; gjé qé éshté
logjike, sepse sapo kemi nén-
shkruar MSA-né dhe éshté njé fazé
fillestare e bashképunimit, e re-
formimit gé shpie drejt integrimit
evropian. Kané ndodhur gjéra té
mira. Pérmirésime té cilat i kemi
vlerésuar, mirépo ka pasur edhe
sfida dhe dobési, té cilat i kemi pér-
mendur. Raporti duhet té pérdoret si
mjet pér Qeveriné e Kosovés dhe jo
vetém, por edhe pér institucionet e
Kosovés gé té shohin se ¢faré duhet

té béhet né drejtim té 1évizjes sé re-
formave para”.

Megjithaté, Zhbogar shprehet op-
timist se gjérat do té pérmirésohen,
pasi, sipas tij, Kosova ka treguar si e
ndjek ¢cdo udhézim qé i referohet
nga BE-ja.

“Prandaj duhet vlerésuar se cfaré
ka arritur Kosova. Natyrisht gé pro-
cesi i liberalizimit té vizave nuk tra-
jtohet né Raport, por edhe né kété
drejtim éshté arritur progres i madh.
Do té flasim pér kété sigurisht mé
voné. Mirépo edhe kjo éshté arritje.
Optimizmi i kujdesshém éshté i
miré, nése Qeveria do té vazhdonte
me reformimin, apo edhe nése do ta
pérshpejtonte até. Ne jemi pak Kkri-
tiké me shpenzimin e buxhetit, i cili
duhet té orientohet mé shumé né
krijimin e rritjes ekonomike. Men-
doj se gjérat mund té€ pérmirésohen,
né ményré gé vitin e ardhshém té
kemi njé raport edhe mé té miré”.
(koha.net)

